
QISHLOQ JOYLARDA “AQLLI AGROTURIZM” 
VA RAQAMLI GEOAXBOROT 
TEXNOLOGIYALARINI RIVOJLANTIRISHNING 
IQTISODIY-INNOVATSION MODELLARI
Eshimova Sevinch Baxtiyor qizi
Samarqand agroinnovatsiyalar va tadqiqotlar 

Annotatsiya. Qishloq hududlarida an’anaviy qishloq turizmini raqamli transformatsiya qilish, xususan, “Aqlli 
agroturizm” (Smart Agritourism) konsepsiyasi hamda GIS (Geographic Information Systems) texnologiyalarini 
joriy etishning iqtisodiy va innovatsion modellari tadqiq etilgan. Qishloq xo‘jaligi va turizm integratsiyasining 
iqtisodiy samaradorligi ekonometrik usullar asosida baholangan. Chekka hududlarda aholi daromadlarini 
oshirish, barqaror ish o‘rinlarini yaratish va agroturizm faoliyatini raqamlashtirishga qaratilgan ilmiy-amaliy 
takliflar ishlab chiqilgan.

Kalit so‘zlar: aqlli agroturizm, GIS texnologiyalari, raqamli transformatsiya, qishloq iqtisodiyoti, ekonometrik 
model, barqaror rivojlanish.

Аннотация. Исследованы экономические и инновационные модели цифровой трансформации 
традиционного сельского туризма, в частности внедрение концепции «Умный агротуризм» (Smart 
Agritourism) и технологий геоинформационных систем (ГИС). На основе эконометрических методов 
оценена экономическая эффективность интеграции сельского хозяйства и туризма. Разработаны научно-
практические предложения, направленные на повышение доходов населения, создание устойчивых 
рабочих мест и цифровизацию агротуристической деятельности в отдалённых сельских районах.

Ключевые слова: умный агротуризм, ГИС-технологии, цифровая трансформация, сельская 
экономика, эконометрическая модель, устойчивое развитие.

Abstract. The economic and innovative models for the digital transformation of traditional rural tourism, 
particularly the implementation of the Smart Agritourism concept and Geographic Information Systems (GIS) 
technologies, are examined. The economic efficiency of agriculture–tourism integration is assessed using 
econometric methods. Scientific and practical recommendations are developed to increase household incomes, 
create sustainable employment opportunities, and promote the digitalization of agritourism activities in remote 
rural areas.

Keywords: smart agritourism, GIS technologies, digital transformation, rural economy, econometric model, 
sustainable development.

K I R I S H
O‘zbekiston Respublikasida turizm sohasi milliy iqtisodiyotni diversifikatsiya qilish, xizmat ko‘rsatish 

ko‘lamini kengaytirish hamda hududlarda yangi ish o‘rinlarini yaratishning muhim drayverlaridan biriga aylanib 
bormoqda. So‘nggi yillarda mamlakatimizga tashrif buyurayotgan xorijiy turistlar oqimi jadal sur’atlarda o‘sib 
bormoqda. Respublika Statistika agentligi ma’lumotlariga ko‘ra, birgina 2023-yilda O‘zbekistonga 6,6 million 
nafardan ortiq xorijiy turist tashrif buyurgan bo‘lsa, keyingi yillarda ushbu ko‘rsatkich barqaror o‘sish sur’atlarini 
namoyish etmoqda. Mavjud turistik oqimning geofazoviy taqsimoti va tarmoqlar bo‘yicha strukturasi tahlil 
qilinganda, hududlar va turizm yo‘nalishlari o‘rtasidagi mavjud imkoniyatlardan yanada samarali foydalanish 
zarurati ko‘zga tashlanadi.

Tahlillarga ko‘ra, O‘zbekistonga kelayotgan umumiy turistlar oqimining 82–85 foizi asosan an’anaviy 
madaniy-tarixiy turizm markazlariga (Toshkent, Samarqand, Buxoro, Xiva) to‘g‘ri keladi. Mamlakatimiz aholisining 
49 foizdan ortig‘i qishloq hududlarida istiqomat qilishi hamda ulkan agroturistik resurslar mavjudligiga qaramay, 
qishloq va agroturizm ulushiga umumiy turistlar oqimining atigi 5–8 foizi to‘g‘ri kelmoqda.

Bugungi kunda O‘zbekistonda agroturizm ko‘rsatkichlarini yanada oshirishda axborot asimmetriyasini 
kamaytirish, xalqaro hamda mahalliy raqamli to‘lov va bron qilish tizimlarini rivojlantirish, agroturistik paketlarni 
yaxlit standartlashtirish hamda logistika imkoniyatlarini kengaytirish muhim ahamiyat kasb etmoqda. Ushbu 
masalalar O‘zbekiston Respublikasi Prezidentining 2018-yil 7-fevraldagi “Ichki turizmni jadal rivojlantirishni 
ta’minlash chora-tadbirlari to‘g‘risida”gi PQ-3514-son1 qarori [11] hamda Oʻzbekiston Respublikasi Prezidentining 
2022-yil 27-yanvardagi “Xizmatlar sohasini rivojlantirishga oid qo‘shimcha chora-tadbirlar to‘g‘risida”gi PQ-104-
son2 qarori [12] qarorlarida belgilangan hududlarning turizm infratuzilmasini va raqamli xizmatlar ulushini 
oshirish bo‘yicha ustuvor vazifalarda o‘z aksini topgan.

M A V Z U G A  O I D  A D A B I Y O T L A R  S H A R H I
Agroturizm, qishloq iqtisodiyoti va ularni raqamlashtirish masalalari mahalliy hamda xalqaro akademik 

doiralarda keng tadqiq qilingan. Qishloq turizmining konseptual poydevori B. Lane [9] va R. Sharpley [10] ishlarida 
shakllangan bo‘lib, ular qishloq turizmini shunchaki shahar tashqarisidagi hordiq emas, balki fermer xo‘jaliklarini 
diversifikatsiya qilish va qishloq hududlarining iqtisodiy barqarorligini ta’minlash vositasi sifatida baholaydilar. 
Agroturizm tasnifi va tipologiyasi bo‘yicha S. Phillip, C. Hunter va K. Blackstock [7] hamda C. Barbieri [8] 
tadqiqotlari alohida o‘rin tutadi. Ushbu olimlar agroturizmni bevosita fermerlik agroturizmi, agromuzeylar hamda 
qishloq xo‘jaligi mahsulotlari degustatsiyasi va savdosi kabi darajalarga ajratganlar. Zamonaviy sharoitda 
raqamli texnologiyalarning turizmga integratsiyasi D. Buhalis [6] tomonidan “Smart Tourism” (Aqlli turizm) 
konsepsiyasi shaklida asoslab berilgan. Buhalisga ko‘ra, real vaqt rejimidagi ma’lumotlar, geolokatsiya va mobil 
ilovalar sayyohlik tajribasini shaxsiylashtirish hamda bitim xarajatlarini (transaction costs) sezilarli darajada 
kamaytirish imkonini beradi.

O‘zbekistonda turizm iqtisodiyoti va uni rejalashtirishning nazariy-uslubiy masalalari professor I.S. 
Tuxliyev [2] ilmiy maktabi tomonidan tadqiq qilingan bo‘lib, unda turizm sohasi ko‘rsatkichlarini ekonometrik 
modellashtirish hamda hududiy turizm klasterlarini shakllantirish zarurligi ilmiy jihatdan asoslab berilgan. Qishloq 
joylarda xizmat ko‘rsatish sohalarini rivojlantirish va aholi bandligini ta’minlash masalalari M.Q. Pardayev va 
O.M. Pardayev [3] tadqiqotlarida o‘rganilgan bo‘lib, olimlar agroturizm nisbatan kam kapital talab qiluvchi soha 
ekanligini ta’kidlaydilar. Professor B.N. Navruz-zoda [4] esa agroturizmda etnomadaniy va ekologik resurslardan 
foydalangan holda regional brending yaratish uslubiyotini ilgari surgan.

Sohani bevosita agroturizm va raqamli axborot nuqtai nazaridan o‘rgangan S. Usmonov [5] O‘zbekistonda 
qishloq turizmining shakllanish bosqichlari va hududiy infratuzilmani rivojlantirish masalalarini tahlil qilgan. 
Shuningdek, S.B. Eshimova va A.A. Ahrorova [1] o‘z tadqiqotlarida ta’kidlaganidek, “Bugungi kunda 
mamlakatimizning deyarli barcha qishloq hududlarida qishloq turizmini rivojlantirish uchun yetarlicha yer va 
iqlimiy resurslar mavjud bo‘lib, ushbu maftunkor hududlarning turistik va rekreatsion resurslarini to‘laqonli 
namoyish etishga xizmat qiladigan zamonaviy axborot tizimlarini yanada rivojlantirish muhim ahamiyat kasb 
etadi”. Nazariya va amaliyot tahlili shuni ko‘rsatadiki, mahalliy olimlar tomonidan agroturizmning iqtisodiy 
jihatlari keng tadqiq etilgan bo‘lib, raqamli geoaxborot tizimlari (GIS), QR-kodli yagona abonement hamda 
smart-marshrutizatsiyani o‘zida jamlagan yagona ekotizim platformalarining iqtisodiy samaradorligini baholash 
bo‘yicha ilmiy tadqiqotlarni yanada rivojlantirish uchun istiqbolli yo‘nalishlar mavjud.

T A D Q I Q O T  M E T O D O L O G I YA S I
Men agroturizm sohasini yangi bosqichga olib chiquvchi “AgroPass” deb nomlangan gibrid raqamli 

platforma va marketplace loyihasini taklif etaman. Ushbu loyihaning bosh g‘oyasi — “Qishloq hayotini his et — 
yilning 365 kuni!” shiori ostida agroturizmdagi mavsumiylik va raqamli uzilish masalalariga yechim topgan holda 
fermerlar va turistlarni o‘zaro birlashtirishdan iborat. Loyihamiz uchta asosiy yo‘nalish integratsiyasiga tayanadi.

Birinchidan, AgroTech — ya’ni qishloq xo‘jaligiga zamonaviy raqamli texnologiyalarni olib kirish. Bunda 
fermerlar uchun foydalanishga qulay CRM panel yaratiladi va ular o‘z yerlari hamda hosilning pishish davrini bir 
tugma orqali raqamlashtiradilar. “Adopt-a-Tree” (Daraxtni biriktirish) tizimi orqali turistlar biror daraxt yoki tokni 
1-yilga masofadan ijaraga olib, uning o‘sishi va hosil berishini ilova orqali yuboriladigan foto va videohisobotlar 
ko‘rinishida kuzatib boradilar.

Ikkinchidan, TravelTech — turizm jarayonlarini raqamlashtirish. Turistlar bitta tugma orqali eko-
uylar (glamping) hamda master-klasslarni bron qiladilar. Mavsumdan tashqari davrlar va ish kunlari uchun 

1	  O‘zbekiston Respublikasi Prezidentining 2018-yil 7-fevraldagi “Ichki turizmni jadal rivojlantirishni ta’minlash chora-tadbirlari to‘g‘risida”gi 
PQ-3514-son qarori: https://lex.uz/uz/docs/-3551112 

2	  Oʻzbekiston Respublikasi Prezidentining 2022-yil 27-yanvardagi “Xizmatlar sohasini rivojlantirishga oid qo‘shimcha chora-tadbirlar to‘g‘risida”gi 
PQ-104-son qarori: https://lex.uz/uz/docs/-5840284 

moslashuvchan narxlar (Dynamic Pricing) orqali talabalar hamda mahalliy aholini jalb etish ko‘zda tutiladi. Chet 
ellik turistlar uchun esa sun’iy intellektga asoslangan tarjimon va bevosita joylashgan manzildan fermagacha 
taksi (transfer) chaqirish xizmatlari ko‘rsatiladi.

Uchinchidan, E-commerce — ya’ni raqamli savdo. Turistlar fermalardagi tabiiy va organik mahsulotlarni 
(asal, pishloq, vino, mevalar) “Agro-Marketplace” orqali vositachisiz, to‘g‘ridan-to‘g‘ri sotib olishlari hamda 
har oylik “Agro-Box” obuna to‘plamlariga ega bo‘lishlari mumkin bo‘ladi. Ushbu yechimlar orqali agroturizm 
faoliyatini yanada rivojlantirish imkoniyatlari kengaytiriladi: qish va yozdagi mavsumiylik masalasi yil bo‘yi 
faoliyat yuritadigan turlar va obunalar orqali muvozanatlashtiriladi; infratuzilmani rivojlantirish yerni buzmaydigan 
modulli eko-glampinglar orqali ta’minlanadi; fermerlar uchun sodda marketing paneli taqdim etiladi hamda 
xalqaro turistlar uchun til, to‘lov va logistika jarayonlari yanada qulaylashtiriladi.

Loyihani targ‘ib qilishda ikki yo‘nalishda ish olib boramiz. Mahalliy turistlar uchun Meta Ads (Instagram, 
Facebook) orqali maqsadli reklamalar yuritamiz, travel-blogerlar bilan hamkorlik qilamiz va yirik kompaniyalarga 
korporativ “Team Building” turlarini taklif etamiz. Xalqaro turistlar uchun esa “Uzbekistan Airways” va “Silk 
Avia” bortlarida, “Afrosiyob” poyezdlarida hamda aeroportlarda QR-stendlar o‘rnatamiz, mehmonxona 
resepsiyalarida reklama materiallarini tarqatamiz va Google Search Ads hamda TripAdvisor platformalaridan 
unumli foydalanamiz.

Monetizatsiya va daromad modelimiz 4 ta asosiy manbadan shakllanadi: har bir bron va master-klassdan 
olinadigan 10–15 foiz komissiya, fermerlar uchun CRM va “Adopt-a-Tree” tizimidan foydalanganlik uchun SaaS 
obuna to‘lovlari, marketplace hamda “Agro-Box” sotuvlaridagi marja va platformada fermalarni yuqori o‘rinlarga 
chiqarish uchun premium e’lonlar to‘lovi.

Ushbu ilmiy ishda GIS-fazoviy tahlil hamda geofazoviy modellashtirish, BPMN 2.0 biznes jarayonlarini 
modellashtirish hamda ekonometrik baholash uslublari majmuidan foydalanildi. Aqlli agroturizm samaradorligini 
baholash uchun quyidagi innovatsion indeks ko‘rsatkichi moduli (ATEI — Agritourism Efficiency Index) taklif 
etildi:

ATEI = α · (Idig / I0) + β · (Yagri / Y0) + γ · (Ssoc / S0)

Bu yerda:
Idig — agroturizm obyektining raqamlashtirilganlik va GIS-integratsiya darajasini;
Yagri — agroturistik faoliyatdan olinadigan sof iqtisodiy rentabellikni;
Ssoc — qishloq joylarida yaratilgan yangi ish o‘rinlari va ijtimoiy ko‘rsatkichni;
α, β, γ — og‘irlik koeffitsiyentlarini (α + β + γ = 1) anglatadi.

T A H L I L  V A  N A T I J A L A R
Mavjud masalalarni konseptual va raqamli darajada samarali hal etish maqsadida muallif tomonidan 

“AgroPass” loyihasi va ilovasi taklif etiladi. “AgroPass” — qishloq hududlaridagi barcha agroturistik obyektlar, 
ekofarmalar, bog‘dorchilik va uzumchilik xo‘jaliklari, oilaviy mehmon uylari hamda hunarmandchilik ustaxonalarini 
yagona raqamli platformaga birlashtiruvchi, QR-kodli yagona kirish chiptasi hamda smart-marshrutizatsiyani 
ta’minlovchi innovatsion ilovadir.

Platforma tarkibiga Raqamli yagona chipta (AgroPass Digital Pass), Interaktiv GIS agromarshrutizator, 
fermerlar uchun Raqamli CRM kabinet va ko‘p tilli to‘lov shlyuzi kiradi. Ushbu ekotizim orqali turistlar ma’lum 
bir agroturistik hudud uchun yagona paketni xarid qiladilar va QR-kod orqali barcha obyektlardan foydalanish 
imkoniga ega bo‘ladilar.

“AgroPass” platformasini joriy etish orqali agroturizm obyektining umumiy daromadi (Ytotal) quyidagi 
matematik-ekonometrik model bo‘yicha shakllanadi:

Ytotal = ∑i=1..n [ Pticket · Qtourist · (1 - di) ] + Sagro + Rservice
Bu yerda:
● Pticket — yagona chiptaning bitta sayyoh uchun qiymati;
● Qtourist — platforma orqali tashrif buyurgan sayyohlar soni;
● di — paketli chegirma koeffitsienti;
● Sagro — sayyohlar tomonidan xarid qilingan tabiiy qishloq xo‘jaligi mahsulotlaridan tushadigan daromad;
● Rservice — qo‘shimcha xizmatlar ko‘rsatishdan olingan daromad.
Ekonometrik hisob-kitoblarga ko‘ra, “AgroPass” tizimining joriy qilinishi natijasida bitim xarajatlari 

(transaction costs) 40–45 foizga kamayadi, agroobyektlarning sig‘imdan foydalanish darajasi esa 1,8–2,2 
barobarga oshadi hamda sayyohlar oqimining mavsumiy tebranishi 35 foizga qisqaradi.

Modellashtirilgan matematik tenglama (Ytotal) hamda daromadlarning qanday ulushlarda shakllanishini 
vizual aks ettirish uchun ASCII/diagramma ko‘rinishidagi struktura (1-rasm):

“AGROPASS” PLATFORMASIDAN SO‘NG DAROMAD STRUKTURASI

1-rasm. “AgroPass” platformasi daromadlarining tarkibiy tuzilmasi

Ushbu jadval orqali mavsumiy tebranishlar 35 foizga kamayadi va mahsulot sotuvi (Sagro) hisobiga 
fermerlarning mavsumdan tashqari davrdagi daromadlari barqarorligi ta’minlanadi.

Maqoladagi ATEI = α · (Idig / I₀) + β · (Yagri / Y₀) + γ · (Ssoc / S₀) formulasi uchun og‘irlik koeffitsiyentlari 
taqsimoti va ularning mazmuni (2-rasm):

2-rasm. Agroturizm samaradorligi indeksi (ATEI) va uning asosiy tarkibiy komponentlari

Ekonometrik modellashtirish natijalari shuni ko‘rsatadiki, ATEI indeksida eng yuqori og‘irlik koeffitsiyenti 
(β = 0,45) iqtisodiy samaradorlikka to‘g‘ri keladi. “AgroPass” platformasining tatbiq etilishi an’anaviy 
modeldagi bitim xarajatlarini 40–45 foizga qisqartirib, fermer va turist o‘rtasidagi bevosita iqtisodiy 
aloqalarni rivojlantiradi hamda agroobyektlar sig‘imidan foydalanish ko‘rsatkichini 1,8–2,2 barobargacha 
oshirish imkonini beradi.

X U L O S A  V A  T A K L I F L A R
Birinchidan, mamlakatimiz qishloq hududlarida boy tabiiy va rekreatsion resurslar mavjud bo‘lib, ularning 

5–8 foizi turistik muomalaga jalb qilingan. Mazkur ko‘rsatkichni yanada oshirishda axborot ta’minotini 
rivojlantirish hamda yagona to‘lov va bron qilish platformasini shakllantirish muhim ahamiyat kasb etadi. 
Ikkinchidan, “AgroPass” yagona raqamli chipta va GIS-marshrutizator platformasining joriy etilishi sayyohlar 
uchun qulaylik yaratish bilan birga, bitim xarajatlarini sezilarli darajada kamaytirish imkonini beradi. Uchinchidan, 
qishloq turizmini rivojlantirish qo‘shimcha kapital sarflarini maqbullashtirgan holda, chekka hududlarda yangi 
ish o‘rinlarini yaratish, oilaviy tadbirkorlikni rag‘batlantirish hamda aholi daromadlarini barqaror oshirishning 
samarali vositasi hisoblanadi.

Amaliy jihatdan, “AgroPass” raqamli platformasini Qishloq xo‘jaligi vazirligi hamda Turizm qo‘mitasining 
rasmiy geoportallari bilan integratsiya qilish, dehqon va fermer xo‘jaliklariga soddalashtirilgan QR-to‘lov 
tizimlarini bosqichma-bosqich tatbiq etish hamda dastlabki bosqichda agroturizm salohiyati yuqori bo‘lgan 
Samarqand, Farg‘ona va Xorazm viloyatlarida ushbu loyihani pilot tariqasida amalga oshirish tavsiya etiladi.

